
Isu pembalakan lama
ditular kembali

Gambar dan kenyataan sama
pernah dimuat naik pada 2019

Oleh NORMAWATI ADNAN

IPOH

erkongsian gambar di media so-

sial yang mendakwa berlakunya

aknviti pembalakan di Hutan

Simpan Kledang Saiong dekat
Kuala Kangsar merupakan gambar lama
vang ditularkan semula.

Pengarah Perhutanan Negeri, Datuk
Mohamed Zin Yusop berkata, gambar dan
kenvataan sama yang menyebut “Hutan
Simpan Pun Boleh Dapat Lesen Untuk
Ditarah’ itu pernah dimuat naik pada tahun
2019

Menurutnya, berdasarkan rekod jaba-
tan, kawasan tersebut diklasifikasikan
sebagai hutan pengeluaran dan satu ke-

lulusan membalak seluas 80
hektar telah diberi oleh Pihak
Berkuasa Negeri pada tahun
2018.

“Aktiviti pembalakan telah
dijalankan melalui pengelua-
ran satu lesen pada tahun 2019
dan tamat pada 2020.

“Kerja-kerja pembalakan
ini dijalankan mengikut pro-
sedur dan peraturan yang telah
ditetapkan pihak jabatan,”
katanva dalam satu kenyataan
di sini pada Selasa.

Mohamed Zin berkata, terdapat ham-
pir 987,000 hektar kawasan di Perak telah
diwartakan sebagai hutan simpanan kekal
di bawah Akta Perhutanan Negara 1984.

Katanya, hutan simpan kekal yang di-
urus berasaskan prinsip Pengurusan Hutan
Secara Berkekalan itu diklasifikasikan
kepada hutan pengeluaran iaitu meliputi
51 peratus dan hutan perlindungan se-
banyak 49 peratus.

MOHAMED ZIN

“Hutan pengeluaran adalah
bagi tujuan pengeluaran hasil-
hasil hutan termasuk pe-
ngeluaran kayu secara ber-
kekalan melalui aktivit
pembalakan.

“Hutan perlindungan pula
adalah bagi tujuan pemelihara-
an alam sekitar, bekalan air
mentah, reﬂindungan hidupan
liar dan lain-lain,” jelasnya.

Beliau sehubungan itu ber-
kata, individu yang memuat
naik dakwaan itu di media sosial mungkin
telah keliru dengan istilah "Hutan Simpan
Kekal” yang pada anggapan beliau akti-
viti pembalakan tidak boleh dijalankan.

Susulan itu, Menteri Besar Perak, Datuk
Seri Saarani Mohamad mengarahkan
Jabatan Perhutanan Negeri menyiasat ke-
sahihan dakwaan gambar itu memandang-
kan tiada sebarang laporan berkaitan akti-
viti terbabit diterima selain tidak menolak
kemungkinan ia gambar lama.

